საზღვაო აკადემიის მოთხოვნები სამეცნიერო კონფერენციაზე ნაშრომის წარდგენის ფორმატზე 
საჯარო სამართლის იურიდიული პირი - სასწავლო უნივერსიტეტი - ბათუმის სახელმწიფო საზღვაო აკადემია მასთან აფილირებული აკადემიური და მოწვეული პერსონალის კვლევითი აქტივობის წახალისების მიზნით ხელს უწყობს სამეცნიერო-კვლევითი ხასიათის  ნაშრომების წარდგენას,  როგორც აკადემიის მიერ ორგანიზებულ, ასევე სხვა უსდ-ებისა და საერთაშორისო ორგანიზაციების მიერ ორგანიზებულ სამეცნიერო კონფერენციებსა და სიმპოზიუმებზე. სარედაქციო კომიტეტის მიერ მოწონებული ნაშრომები გამოქვეყნდება აკადემიის სამეცნიერო შრომების კრებულში. საუკეთესო ნაშრომებს გაეწევა რეკომენდაცია და მხარდაჭერა ციტირების ინდექსის მქონე სამეცნიერო გამოცემებსა და ჟურნალებში გამოსაქვეყნებლად, ამ შემთხვევაში ნაშრომი არ გამოქვეყნდება აკადემიის ელექტრონულ ჟურნალში. 
საზღვაო აკადემია მასთან აფილირებულ აკადემიურ და ადმინისტრაციულ პერსონალს, სტუდენტებსა და სხვა უმაღლესი საგანმანათლებლო დაწესებულებების წარმომადგენლებს სთავაზობს სამეცნიერო-კვლევითი ხასიათის ნაშრომების გამოქვეყნების შესაძლებლობას აკადემიის საიტზე განთავსებულ ელექტრონულ სამეცნიერო ჟურნალში „საზღვაო აკადემიის სამეცნიერო შრომების კრებული“.
ელექტრონულ ჟურნალში შესაძლებელია ზღვაოსნობასთან, სატრანსპორტო ინჟინერიასთან, ტრანსპორტის ეკონომიკასა და მართვასთან, ლოჯისტიკური კვანძების ინფრასტრუქტურის განვითარებასა და ფუნქციონირებასთან, საზღვაო განათლების პრობლემატურ საკითხებთან, ტრანსპორტზე ინოვაციური ტექნოლოგიების დანერგვასა და განვითარებასთან, გარემოს დაცვასთან და სხვა მომიჯნავე დარგებთან დაკავშირებული ნაშრომების (სტატიების) გამოქვეყნდება ქართულ ან ინგლისურ ენაზე. 
გამოქვეყნების მიზნით მომზადებული ნაშრომის წარდგენა ელექტრონული ჟურნალის რედაქციაში განხორციელდება ელექტრონული ფოსტის საშუალებით. ამისათვის ავტორ(ებ)მა მიერთებული PDF-ის ფაილის სახით უნდა მიაწოდოს შესრულებული ნაშრომი და  მიმართოს სარედაქციო კომიტეტს შესაბამისი თხოვნით. 
გამოსაქვეყნებლად წარდგენილი ყველა ნაშრომი დაექვემდებარება რეცენზირებას ორიგინალობაზე.
 ელექტრონულ ჟურნალში გამოსაქვეყნებლად გაგზავნილი ყველა ნაშრომი სასურველია პრეზენტაციის სახით წარდგენილი იყოს საზღვაო აკადემიის მიერ ორგანიზებულ სამეცნიერო კონფერენციაზე. 

ნაშრომის წარდგენის ფორმატი
· ფურცლის ზომა: A4; 
· შრიფტი (ფონტი): Sylfaen
· მინდორი (დაშორება ფურცლის კიდეებიდან): მარცხნიდან  - 2.5 სმ; მარჯვნიდან, ზევიდან და ქვევიდან - 2 სმ; 

ნაშრომის ზოგადი სტრუქტურა  
· თავფურცელი (ანოტაციით); 
· ძირითადი ტექსტი (მოიცავს კვლევის აქტუალობას, მიზანს, კვლევის მეთოდს და სხვა);
· დასკვნა, კვლევის შედეგები;
· გამოყენებული ლიტერატურა.

ნაშრომის თავფურცელი უნდა შეიცავდეს:
1. აკადემიური პერსონალის, დამოუკიდებელი მკვლევრ(ებ)ის შემთხვევაში:
· ნაშრომის სათაური ქართულ და ინგლისურ ენაზე: 14 pt, გამუქებული, სწორი, ცენტრირებული;
· ნაშრომის ავტორ(ებ)ი: სახელი, გვარი, აფილირების დაწესებულება და E-mail: 12 pt, გამუქებული, დახრილი;
· ანოტაცია (რეზიუმე) (ქართულად და ინგლისურად): 10 pt, დახრილი, 150-200 სიტყვა;
· ნაშრომის წარდგენის ადგილი და წელი.
2. სტუდენტ(ებ)ის შემთხვევაში:
· ნაშრომის სათაური ქართულ და ინგლისურ ენაზე: 14 pt, გამუქებული, სწორი, ცენტრირებული;
· ნაშრომის შემსრულებელი სტუდენტ(ებ)ის სახელი, გვარი; უნივერსიტეტის, ფაკულტეტის, საგანმანათლებლო პროგრამის და სწავლების საფეხურის დასახელება; E-mail: 12 pt, გამუქებული, დახრილი;
· სტუდენტის სამეცნიერო ხელმძღვანელ(ებ)ის სახელი, გვარი, აფილირების დაწესებულება, E-mail: 12 pt, გამუქებული, დახრილი;
· ანოტაცია (ქართულად და ინგლისურად): 10 pt, დახრილი, 100-150 სიტყვა;
· ნაშრომის წარდგენის ადგილი და წელი.

ძირითადი ტექსტი:
· ძირითადი ტექსტი: ფურცლის შუაში, შრიფტი: 12 pt, სწორი;
· დაშორება სტრიქონებს შორის: 1 ½;
· აბზაცი: პირველი ხაზი, 1.27 სმ;
· აბზაცებს შორის დაშორება: 6 pt;
· ფორმულები: MS Equation 3.0-ის რედაქტორში, ცენტრირებული, თანმიმდევრულად დანომრილი ფორმულის მარჯვენა მხრიდან;
·  ნახაზები/დიაგრამები/ცხრილები/ილუსტრაციები: ფორმატი TIFF 300 dpi, დასახელება 10 pt, ცენტრირებული, დანომრილი;
· [bookmark: _GoBack]ნაშრომი უნდა გაიგზავნოს გვერდების ნუმერაციის გარეშე. 

გამოყენებული ლიტერატურა  და ციტირების წესი
· ტექსტში გამოყენებული წყაროების (სათანადო წესით შედგენილი) ჩამონათვალი უნდა განთავსდეს სტატიის ბოლოს და უნდა დაინომროს ტექსტში გამოყენების/მოხსენიების თანმიმდევრობით:
· წიგნის შემთხვევაში: ავტორ(ებ)ის გვარი და სახელის ინიციალ(ებ)ი, წიგნის დასახელება, ნაწილის/ტომის ნომერი, გამოცემის ადგილი, გამოცემის წელი, გვერდების რაოდენობა;
· სამეცნიერო პერიოდიკის/საკონფერენციო ნაშრომთა კრებულის შემთხვევაში: ნაშრომის  ავტორ(ებ)ის გვარი და სახელის ინიციალ(ებ)ი, ნაშრომის სათაური, პერიოდიკის/კრებულის დასახელება, ნაწილის/ტომის ნომერი, გამოცემის ადგილი, გამოცემის წელი, ნაშრომის დაწყების-დასრულების გვერდის ნომერი;
· ინტერნეტის გამოყენებით მოპოვებული წყაროს შემთხვევაში: სტატიის/რესურსის ავტორ(ებ)ის გვარი და სახელის ინიციალ(ებ)ი, სტატიის სათაური, ინტერნეტ-გვერდის ელექტრონული მისამართი, ბოლო განახლების თარიღი;
· უცხოური წყაროები უნდა მიეთითოს ორიგინალის ენაზე;
· ანოტაციაში და დასკვნაში ლიტერატურის მითითება დაუშვებელია.

ციტირების წესი: 
· შიდატექსტური მითითება: ტექსტში ციტირებისას აუცილებელია ციტირების ბოლოს, კვადრატულ ფრჩხილებში წყაროს ნომრისა (კვადრატულ ფრჩხილებში)  და გვერდის ნომრის მითითება გამოყენებული ლიტერატურის ნუსხიდან, მაგალითად,  ([4], 64), ან ([6], 89-90);
· სქოლიო: ავტორის შენიშვნები და კომენტარები უნდა გაფორმდეს სქოლიოს სახით გვერდის ბოლოში, დაინომროს არაბული რიცხვებით, შრიფტის ზომა 10 pt.
